
Gan ddefnyddio Fframwaith Entrecomp, gwerthuswch yn feirniadol eich 

creadigrwydd a'ch menter eich hun ac ystyried sut y gallech chi ddatblygu 

sgiliau creadigol a mentrus dysgwyr cynradd trwy'ch addysgeg eich hun. 

 

Enw: Alice Liney 

Rhif Myfyriwr: 1600324 

Dosbarth: 3A 

Cod y modiwl: ECAD6011/C 

Cydlynydd y modiwl: Tom Cox 

Dyddiad Cyflwyno: 28/1/19 

 

  



Mae nifer o ffurf wahanol i ddiffinio’r term creadigrwydd. Amlinella Robinson ac Aronica 

(2015) ‘Creativity is the process of having original ideas that have value.’ Er hyn, gall fod yn 

anodd diffinio ystyr y term ‘original ideas’, oherwydd gall pobl wahanol dyfeisio syniadau 

tebyg, ond gall y syniadau yma fod yn wreiddiol iddyn nhw. Dros y blynyddoedd, mae 

creadigrwydd o hyd wedi bod yn bwysig, ac awgryma gweithwyr sy’n cysylltu â’r 

celfyddydau mynegiannol megis beirdd, awduron ac yn y blaen fod yn “medium for 

beautifying the environment, a form of self-expression and communication, or a way of 

understanding the unknown” (Cropley, 2001, t. 4). Mae’n rhoi’r gallu i blant, pobl ifanc ac 

oedolion i fynegi eu hun mewn ffordd unigryw. Mae creadigrwydd yn hynod o bwysig o 

fewn ysgolion. Dyweda Donaldson (2015) fod  ‘creadigrwydd a menter yn elfennau canolog 

mewn bywyd modern sydd i’w datblygu a’u hymestyn drwy gydol eu gyrfa yn yr ysgol’ ac o 

fudd iddyn nhw yn y dyfodol ac yn y byd gwaith, yn ogystal a’r byd addysg. Er hyn, 

awgyrma Robinson (2007) fod angen llai o stigma yn ymwneud â chreadigrwydd gan fod gan 

ysgolion y pŵer i gael effaith negyddol ar greadigrwydd dysgwyr. Mae angen cynyddu’r 

pwyslais ar greadigrwydd o fewn ysgolion oherwydd wrth i bobl heneiddio, maent yn llai 

hyderus i fynegi eu sgiliau creadigol, “we don’t grow in to creativity, we grow out of it” 

(Robinson, 2007).  

Addysg menter yw’r broses o gyfarparu dysgwyr gyda chynhwysedd gwell i gynhyrchu 

syniadau a’r sgiliau i alluogi hyn i ddigwydd. Mae’n ymgeisio i baratoi dysgwyr at y dyfodol 

a’r byd gwaith. Noda’r cwmni ‘Enabling Enterprise’ (2017) fod 94% o athrawon wedi gweld 

datblygiad disgyblion trwy’r rhaglen yma. Awgryma Hytti ac O’Gorman (2004) i sicrhau fod 

addysg menter yn cael ei weithredu mewn ffordd effeithiol, mae angen sicrhau fod gan 

ymarferwyr ac addysgwyr dealltwriaeth glir o’r amrywiaeth o amcanion a nodau sydd gan 

ymyraethau a phrosiectau addysg menter. Bydd hyn yn sicrhau bod menter yn llwyddiannus o 

fewn y byd addysg.   

Gall addysgu creadigrwydd a sgiliau menter o fewn ysgolion fod yn her i athrawon. Un o’r 

heriau yma yw sbarduno creadigrwydd disgyblion. Awgryma Robinson ac Aronica (2015) 

“Imagination is the root of creativity. It is the ability to bring to mind things that aren’t 

present to our senses.” Un her i athrawon yw eu gallu personol i feddwl yn greadigol. 

Awgryma Atavar (2013) fod pawb yn greadigol ond i fod yn greadigol mae angen i ni 

ymddiried yn syniadau ein hun a darganfod sut i ddatblygu ffordd unigryw o weld pethau. 

Dyweda Guilford (1950) fod mathau gwahanol o feddwl. Dau o’r ffyrdd yma yw meddwl 

cydgyfeiriol a meddwl dargyfeiriol. Meddwl cydgyfeiriol yw un ffordd o feddwl sy’n mynd i 



roi ateb penodol, a defnyddio rhesymeg. Meddwl dargyfeiriol yw ffordd o feddwl sy’n 

defnyddio creadigrwydd ac yn cynhyrchu syniadau newydd. Mae yna wyth elfen wahanol i 

feddwl dargyfeiriol: cymhlethdod; chwilfrydedd; hyblygrwydd; llithrigrwydd; cymryd risg; 

ymhelaethid; dychymyg; gwreiddioldeb. Awgryma Guilford (1950) fod angen y ddau fath 

gwahanol yma o feddwl i weithio, caiff hyn ei alw’n meddwl ochrol. Wrth gynllunio ac 

addysgu gwersi, teimlaf fy mod yn meddwl yng nghydgyfeiriol yn fwy nag yn ddargyfeiriol, 

felly i ddatblygu fy sgiliau creadigol, gallaf ymgeisio i feddwl yn ddargyfeiriol yn ogystal ag 

yng nghydgyfeiriol er mwyn sicrhau lefel uwch o greadigrwydd.  

Un peth all effeithio ar lefel creadigrwydd pobl, yn enwedig fel athrawon yw sefydlogrwydd 

swyddogaethol. Golyga’r term hyn math o floc meddyliol sy’n rhwystro pobl rhag gweld neu 

ddefnyddio gwrthrych mewn ffordd newydd er mwyn datrys problem, yn debyg i feddwl 

cydgyfeiriol. Mae sefydlogrwydd swyddogaethol wedi datblygu o broblem cannwyll Duncker 

(1945). Dangosodd Duncker trwy’r broblem cannwyll ei fod yn anodd i “grown ups to solve 

problems requiring out of the box thinking as we have acquired a mental block against using 

objects in an unfamiliar, novel way” (Ramm, Tjøtta a Torsvik, 2013). Atgyfnertha hyn gall 

fod her i athrawon i feddwl yn greadigol. 

Noda von Oech (1943) fod 10 peth sy’n rhwystro pobl rhag meddwl yn greadigol: “the right 

answer; that’s not logical; follow the rules; be practical; play is frivolous; that’s not my area; 

don’t be foolish; avoid ambiguity; to err is wrong; I’m not creative.” Y ddau rwystr sy’n 

effeithio mwyaf ar greadigrwydd a menter athrawon yw’r angen i ddilyn y rheolau, a’r 

meddylfryd fod nid eu hardal nhw yw greadigrwydd. Mae angen i athrawon ddilyn y 

cwricwlwm, felly mae modd gweld hyn fel rhywbeth sy’n rhwystro nhw rhag addysgu’r 

pethau creadigol maen nhw eisiau. Mae nifer o bobl yn defnyddio’r esgus eu bod nhw ddim 

yn greadigol, neu nid creadigrwydd yw eu cryfder, ond noda Robinson “one of the myths of 

creativity is that very few people are really creative.” Atgyfnertha hyn gan Downing (1997, 

dyfynnwyd yn Majid, Tan a Soh, 2003), sy’n awgrymu fod yn naturiol i bawb, ac er ei fod yn 

amrywio o berson i berson, mae pawb yn greadigol mewn rhyw ford. Creda nifer o bobl gan 

gynnwys athrawon fod creadigrwydd yn cyfeirio at y celfyddydau mynegiannol a’u fod yn 

elfen israddol o fewn y byd addysg, ond “creativity is as important as literacy and we should 

treat it with the same status” (Robinson, 2013).  

Mae’r fframwaith EntreComp yn ymgeisio cysylltu’r byd addysg a’r byd gwaith (Bacigalupo 

et. al, 2016). Un peth negyddol am y fframwaith EntreComp yw bod e heb cael ei brofi eto o 



fewn ysgolion a’r byd addysg. Oherwydd hyn, nid oes unrhyw dystiolaeth i ddangos os fydd 

y fframwaith yn llwyddiannus o fewn addysg. Y cam nesaf fydd i drio “the EntreComp 

Framework out in practice, by implementing and evaluating it in a specific context” ac yna 

neud unrhyw newidiadau neu ddatblygiadau os fydd angen yn seiliedig ar adborth 

ymarferwyr (Bacigalupo et. al, 2016). Wrth edrych ar y fframwaith EntreComp, gwelir bod 

gan yr adrannau wyth lefel wahanol. Mae gan yr adran creadigrwydd o’r fframwaith pum 

elfen wahanol: Bod yn chwilfrydig ac yn agored; datblygu syniadau; diffinio problemau; 

dylunio gwerth; bod y unigryw.  

Ar hyn o bryd, teimlaf fy mod angen datblygu fy sgiliau yn y maes ‘bod yn chwilfrydig ac yn 

agored’ (Bacigalupo et. al, 2016). Credaf fy mod ar y ffin rhwng lefel tri a phedwar, sef y 

grŵp canolog. Gallaf arbrofi gyda fy sgiliau o fewn sefyllfaoedd sy’n newydd i mi, ac 

weithiau chwilio am ddatrysiadau newydd ar gyfer y sefyllfaoedd hyn. Yn ystod fy mhrofiad 

addysgu proffesiynol, teimlaf fy mod wedi bod yn agored i amrywiad o ddulliau addysgu 

sydd wedi bod o fudd i mi yn ystod fy mhrofiad. Er hyn, gallaf wedi ehangu fy nefnydd o 

strategaethau asesu ar gyfer dysgu (gweler atodiad i) i ddiwygio fy sgiliau chwilfrydeg. Wrth 

ddefnyddio offer technolegol er mwyn asesu ar gyfer dysgu, fel nodir yn yr adolygiad diwedd 

wythnos, gallaf ddatblygu fy sgiliau cymhwysedd digidol ymhellach yn ogystal. I wella fy 

sgiliau fel athrawes o ran bod yn chwilfrydig ac yn agored, bydd angen i mi chwilio yn aml 

am ffurf o wella fy syniadau a chyfuno fy nealltwriaeth o gyd-destunau gwahanol.  

Elfen arall o’r adran creadigrwydd teimlaf fod angen i mi ddatblygu yw bod yn unigryw. O 

ran y fframwaith EntreComp, teimlaf fy mod ar lefel pedwar sef y grŵp canolog. Mae gen i’r 

gallu i feirniadu os mae syniad neu gynnyrch yn un gwbl unigryw, neu dim ond yn unigryw i 

mi. Gallaf hefyd darganfod a disgrifio enghreifftiau o syniadau a chynnyrch unigryw. Wrth 

edrych ar atodiad ii, mae modd weld fy mod wedi defnyddio dulliau ‘sbarduno, ysgogi ac 

addysgu’ wedi’u cyflwyno gan yr athrawes dosbarth yn ystod fy mhrofiad addysgu 

proffesiynol, ond er hyn, mae yna le i mi ddatblygu ymhellach trwy arbrofi gyda syniadau fy 

hun i ymgeisio sicrhau fod fy addysgu yn unigryw. Er mwyn ddatblygu fy sgiliau o fod yn 

unigryw ymhellach, bydd angen i mi allu ehangu fy nealltwriaeth o sut all syniadau unigryw 

bod o fudd yn y byd addysgu, yn ogystal â gallu disgrifio lefelau gwahanol o syniadau 

unigryw a’r effaith mae'r rhain yn cael.   

Teimlaf fod un o’r elfennau o fewn yr adran creadigrwydd sydd gen i fwy o sgiliau ynddo yw 

datblygu syniadau. Credaf fy mod ar lefel pump sef y grŵp datblygedig ar gyfer yr elfen yma, 



gan fy mod gen i’r gallu i weithio gydag eraill i ddisgrifio ac egluro dulliau gwahanol i 

broblemau, a chynllunio strategaethau i ddatrys problemau. Mae modd gweld fy mod yn 

gallu ‘rhoi cyfarwyddiadau clir’ yn ogystal ag ‘esbonio fy nisgwyliadau yn effeithiol’ 

(atodiad iii). Nodir hefyd fy mod ‘yn cydgynllunio’n effeithiol fel rhan o’r tîm’ (atodiad iv) 

sy’n hanfodol wrth addysgu ac yn cadarnhau fy mod yn cyrraedd lefel pump yn yr adran yma 

o’r fframwaith EntreComp. I ddatblygu fy sgiliau yn y maes yma ymhellach, fydd angen i mi 

ddylunio syniadau gyda staff addysgu er mwyn profi os mae gwerth a chreadigrwydd i’r 

syniadau yma.  

Gwelir yn adran ‘mobilising others’ y fframwaith EntreComp (Bacigalupo et. al, 2016) fod 

angen ysbrydoli eraill wrth addysgu. Ar gyfer elfen ‘ysbrydoli’ yr adran, teimlaf fy mod ar 

lefel pedwar gan fy mod medru dilyn a defnyddio esiamplau eraill yn fy addysgu fy hun. Mae 

modd gweld unwaith eto yn atodiad ii fy mod yn gallu ‘defnyddio dulliau addysgu a 

dewiswyd gan yr athro dosbarth’ (atodiad ii). Er mwyn cyraedd lefelau uwch yn yr adran 

yma, fe fydd gofyn i mi i ysbrydoli eraill o fewn sefyllfaoedd heriol yn ogystal â chadw 

cymhelliant o fewn y grŵp. Wrth edrych ar elfen ‘cyfathrebu’n effeithiol’ yr adran yma, 

teimlaf fy mod ar lefel pedwar sef canolradd gan fod gen i’r gallu i gyfathrebu ac addysgu fy 

syniadau a gwersi yn y byd addysg mewn ffordd lwyddiannus lle mae disgyblion yn dysgu 

sgiliau newydd. Gweler yn atodiad v fy mod wedi cyfathrebu’n effeithiol gan fod y dysgwyr 

wedi cwblhau’r dasg benodol yn llwyddiannus, er bod rhai heb orffen y dasg gyfan. I 

ddatblygu fy sgiliau cyfathrebu ymhellach, gallaf wedi amrywio fy ffodd o gyfathrebu er 

enghraifft gyda mwy o ddefnydd technoleg yn amlach.  

Un ffordd mae modd i ddatblygu sgiliau creadigol a mentrus dysgwyr cynradd yw defnyddio 

cardiau ‘Creative Whack Pack’ Roger von Oech (1991). Noda von Oech (1983) “discovery 

consists of looking at the same thing as everyone else and thinking something different.” Mae 

modd atgyfnerthu hun trwy ddefnydd ei ‘Creative Whack Pack’. Mae’r pecyn yma yn 

cynnwys 64 o gardiau gyda llwyth o syniadau creadigol gwahanol arnyn nhw, ac wedi’i 

rhannu i bedwar ‘ôl’ wahanol. Y rolau yma yw fforiwr, arlunydd, beirniad a rhyfelwr. Syniad 

y cardiau yma yw datblygu ac ehangu ar sgiliau creadigol, ac mae modd defnyddio nhw o 

fewn lleoliad ysgol. Mae’r pedwar rôl yn galluogi plant i feddwl yn greadigol fel y cymeriad 

penodol i gwblhau beth sydd ar y cardiau. Mae’r cardiau i gyd yn cynnwys senario neu 

broblem ac yna cwestiwn/cwestiynau yn ymwneud â’r senario neu’r broblem benodol. Gall y 

cardiau caniatáu i blant i feddwl yn greadigol wrth ateb y cwestiynau. Bydd y cardiau yma yn 



fwy addas ar gyfer datblygu sgiliau creadigol a menter dysgwyr ym mlynyddoedd 5 a 6, ond 

mae modd addasu’r cardiau er mwyn siwtio bob oedran o ddysgwyr cynradd.  

Mae modd helpu datblygu sgiliau creadigol a menter dysgwyr cynradd trwy eu hannog i 

ddefnyddio arferion y meddwl (Costa a Kallick). Yr arferion yma yw’r ffurf mae pobl 

greadigol a galluog yn delio â phroblem. Mae un deg chwe arfer wahanol: Dyfalbarhau; 

rheoli byrbwylltra; gwrando gyda dealltwriaeth ac empathi; meddwl yn hyblyg; meddwl am 

eich ffordd o feddwl; ceisio cyraedd cywirdeb; cwestiynau a gosod; defnyddio gwybodaeth 

o’r gorffennol mewn sefyllfaoedd newydd; meddwl a chyfathrebu yn eglur ac yn fanwl; 

casglu data trwy’r holl synhwyrau; creu, dychmygu a mentro; ymateb gan ryfeddu a synnu; 

cymryd risgiau mewn dull cyfrifol; gweld hiwmor; meddwl yn gyd-ddibynnol; yn agored i 

ddysgu’n barhaus. Trwy annog dysgwyr i ddefnyddio rhai o arferion y meddwl, bydd siawns 

uwch y bydden nhw’n meddwl yn greadigol.  

Techneg arall i ddatblygu sgiliau creadigol a menter dysgwyr cynradd yw’r effaith Leonardo. 

Mae’r effaith Leonardo yn galluogi i ddysgwyr datblygu eu syniadau mewn creadigol a 

hyderus, yn ogystal â chaniatáu athrawon i fod yn fwy hyblyg yn yr ystafell ddosbarth. Mae’n 

galluogi disgyblion i gymryd rhan yn y cynllunio ac yn sicrhau bod ‘llais y plentyn’ yn 

ganolog i’r addysgu. Mae’r effaith Leonardo yn “method that teachers can use to engage the 

diverse range of aptidues that are found in children, blending these into creative, productive, 

and enjoyable learning experiences” (Hickey a Robson, 2013, t. 2).  

Mae yna bedwar prif gam fel rhan o’r effaith Leonardo o fewn ysgolion. Y cam cyntaf yw 

canolbwyntio ar brofiadau’r dysgwyr. Trwy ddefnyddio profiadau personol, mae cyd-destun 

yn cael ei rhoi i’r addysgu ac mae’n fwy perthnasol i’r plant. Mae seilio’r addysgu ar 

chwilfrydedd y disgyblion yn mynd i ennyn eu diddordeb a’u brwdfrydedd. Yr ail gam yw 

datblygiad. Mae modd i ddysgwyr ymchwilio, datblygu eu syniadau, ac arbrofi heb ffiniau 

arferol sy’n caniatáu nhw i wneud cysylltiadau gyda’r proses dysgu i hwyluso datblygiad. Y 

trydydd cam o addysgu gan ddefnyddio’r effaith Leonardo yw greadigaeth. Gall disgyblion 

defnyddio eu sgiliau a gwybodaeth mewn fordd creadigol i ehangu eu dysgu a chwblhau’r 

dasg. Y cam olaf yw adlewyrchu ar y gwaith maen nhw wedi cyflawni a’u gwerthuso, yn 

ogystal â chyfathrebu’r wybodaeth a sgiliau maen nhw wedi dysgu a datblygu mewn ffurf 

wahanol a’u defnyddio yn y dyfodol o fewn a thu allan i’r ysgol (Ysgol Bryn Gwalia, 2013).  

Enghraifft o ysgol sy’n defnyddio’r dull effaith Leonardo o fewn eu cwricwlwm yw Ysgol 

Gynradd Ynystawe. Cychwynnodd Ysgol Gynradd Ynystawe defnyddio’r effaith Leonardo 



yn 2006 fel rhan o brosiect Coleg St Mary’s yn Iwerddon, ac mae wedi bod yn hynod o 

lwyddiannus ers hynny (Ynys Tawe Primary School, 2008). Mae’r ysgol yn cyflawni’r 

effaith Leonardo dros flwyddyn academaidd gyfan. Nodir gan Estyn (2015) bod yr effaith 

Leonardo o fewn Ysgol Gynradd Ynystawe wedi sicrhau fod “ymagweddau cyson y mae 

disgyblion a rhieni yn eu deall” yn ogystal ag “ymagweddau creadigol ar gyfer datblygu 

medrau meddwl, datrys problemau a llefaredd lefel uwch.” Mae’n glir o adroddiad yr ysgol 

gan Estyn fod yr effaith Leonardo yn llwyddiant. 

Gall fod yn anodd i athrawon i fesur lefel creadigrwydd eu disgyblion gan ei fod yn anodd 

gwybod beth sy’n cael ei ystyried fel syniad creadigol. Noda Torrance (1974) y ffordd gall 

creadigrwydd cael ei asesu: llithrigrwydd; hyblygrwydd; ymhelaethiad; gwreiddioldeb. Mae 

modd defnyddio’r elfennau yma i asesu creadigrwydd dysgwyr cynradd. 

Dull arall gall cael eu defnyddio i addysgu disgyblion sut i feddwl yn greadigol a datblygu ac 

ehangu ar eu sgiliau menter yw ‘SCAMPER’ (Eberle, 1971). Mae ‘SCAMPER’ yn acronym 

ar gyfer saith techneg wahanol i helpu pobl i feddwl yn greadigol. Y saith techneg yw: 

eilyddio; cyfuno; addasu; ad-drefnu; newid pwrpas; dadwneud; gwyrdroi. Mae’r technegau 

yma wedi’i seilio ar restr wirio gan Osborn a wnaeth ddyfeisio’r dechneg meddwl 

‘brainstorming.’ (Mulder, 2018). Er gall y dull ‘SCAMPER’ cael ei ddefnyddio yn y byd 

addysg ar gyfer meddwl yn greadigol, mae darganfyddiad fod y dechneg yn aflwyddiannus 

wrth ymgeisio cefnogi dysgwyr i ysgrifennu’n greadigol. Roedd yr astudiaeth yn ymchwilio i 

ddarganfod pa effaith oedd y defnydd o ‘SCAMPER’ yn cael ar ysgrifennu creadigol plant 

ym mlwyddyn 6, oed deg neu un ar ddeg ond darganfyddodd yr astudiaeth fod ‘the use of the 

SCAMPER as a creative tool did not seem to have any drastic impact on the participants’ 

(Majid, Tan a Soh, 2003). Ar y llaw arall, awgryma Majid, Tan a Soh (2003) gall y dechneg 

‘SCAMPER’ fod yn llwyddiannus os caiff ei ddefnyddio yn fwy aml o fewn ysgolion a bod 

athrawon ac academyddion yn ymgyfarwyddo â’r dull.  

Noda Glenn (1996) fod ‘SCAMPER’ yn dechneg gall helpu dysgwyr i ddatblygu ac ehangu 

ar bob elfen o greadigrwydd, “creativity involves divergence, imagination, originality, and 

intuition, all of which can be promoted using the SCAMPER method of problem solving.” 

Awgryma fod angen i athrawon i annog creadigrwydd tu fewn a thu allan i’r ystafell 

ddosbarth, ac wrth wneud hyn fe fydd athrawon yn “create higher student participation, 

increase motivation, and build more positive self-concepts” Glenn (1996).  



Ar y cyfan, mae nifer o ddulliau a thechnegau er mwyn gwella a datblygu sgiliau 

creadigrwydd a menter fy hunain, yn ogystal â sgiliau dysgwyr cynradd. Wrth ddefnyddio’r 

Fframwaith EntreComp mae modd targedu pa gynnydd sydd angen ei wneud a sut i wneud y 

cynnydd hwn. Mae sicrhau lefel uchel o greadigrwydd ac addysg menter o fewn y byd 

addysg yn hynod o bwysig. Un  o bedwar dibenion Donaldson (2015) yw sicrhau bod pob 

unigolyn yn ‘gyfranwyr mentrus, creadigol’ ac mae’r angen i ymgeisio i ehangu ar 

greadigrwydd dysgwyr trwy gydol eu hamser yn yr ysgol yn hanfodol. 

